
Racoiüda dl refodam da tosser en dedolönesc, ai 2 de messé: 
- a San Martin dales 9.00 ales 10.00 dan le magazin di stödafüch
- a Lungiarü dales 10.30 ales 11.30 dan le magazin di stödafüch.

PLOANIES SAN MARTIN Y LUNGIARÜ
Al vëgn comuniché le calënder canch'al vëgn batié ti proscimi mëisc. 
Prëibel tó sö contat cun siur Klaus.
- 7 de messé 2024, dales 14.00, a Lungiarü
- 4 d'agost 2024, dales 14:00, a San Martin
- 5 d'otober 2024, dales 14:00, a Lungiarü
- 3 de novëmber 2024, dales 14:00, a San Martin
- 1 de dezëmber 2024, dales 14:00, a Lungiarü.

Invit ala preparaziun dl Bato, en sabeda ai 6 de messé dales 15.00 ales 
17.00, te salf de calonia a Corvara. Prenotaziuns al 334 3200396.

Le Consëi  de Ploania d’Al Plan inviëia dötes y düc la domënia, ai 7 de 
messé, dales 17.00 te salf dles manifestaziuns a Al Plan, a na incuntada 
cun padre Stefano Trevisan, miscionar combonian d’Al Plan. 

Por le compliann de siur Heinrich Videsott y i 25 agn da süa mort unse 
organisé n peregrinaje al santuar "Madonna dei Miracoli" a Motta di Livenza
ai 3 de messé. I piun ia dales 6.30 dala burcia da S. Martin y cun fermades 
sö por döta la Val Badia. Dales 11.00 Mëssa cun pater Paul. Le prisc dl iade
é de 20 € porom (zënza la marëna). Anunziésse por tel. 349 51 48 809.

SAN MARTIN
En domënia, ai 21 de messé, vëgn la gran mëssa zelebrada da siur degan 
Iaco Willeit tla Ciasa de Palsa, dales 9.30. Düc é dër bel inviá. 

LUNGIARÜ
La familia Clara Erich ti dij de cör n gran dilan ai stödafüch da Lungiarü y de
döta la Val Badia, ai vijins y volontars por so gran impëgn y aiüt. 

- - - - - - - - - - - -
La biblioteca Sas dla Crusc inviëia en mertesc ai 9 de messé dales 15.00 tla
biblioteca a San Martin a n domisdé cun stories, pastelné y jüc por mitans y 
mituns dla scora elementara.

Invit al musical "N de tla Spona" en vëndres, ai 5 de messé, dales 19.30 tl 
salf dles manifestaziuns a La Val. Gnide a ciaré pro.

        Döt le bun a chi che complësc i agn de messé
a San Martin  Pire Vanzi che nen complësc 92 ai 3

Lena Palfrader Trebo che nen complësc 87 ai 21
Notburga Dapunt Clara che nen complësc 87 ai 21
Oliva Pedevilla che nen complësc 93 ai 29
Sepl Zingerle (Tor)  che nen complësc 86 ai 30

a Lungiarü     suor Sofia Clara che nen complësc 87 ai 3
                        Iaco Castlunger che nen complësc 80 ai 13

                   Plata dles Ploanies  
                   San Martin y Lungiarü

                   ploan siur Klaus Sottsas  344 15 54 055 - klsottsas@rolmail.net

13a DOMËNIA IA POR L'ANN B

Vangele do san Merch 5,21-43

Gejù ti à dit al surastant dla sinagoga: No avëi tëma; crëi madër! .....
Ai é jüs dala ćiasa dl surastant dla sinagoga. Canche Gejù â aldì le 
sciosciüre y sciöche la jënt pitâ dadalt y baudiâ, él jü ite y ti à dit:
Ćiodî scraiëise pa y pitëise? La möta n’é nia morta, ara dorm ma.
Dailò le coienâi. Sön chëra i àl parè fora düć y à tut 
cun ël le pere y la uma dla picera y i trëi apostui Pire, 
Iaco y Jan y é jü ite olache la möta ê ponüda. Al à pié 
la möta por la man y ti à dit: Talìta cum!, che ô dì: Möta, 
i te diji, lê sö! Atira é la möta lovada sö y jô incërch. Ara 
â dodesc agn. La jënt stô a gnì fora de mote dala morvëia.
Mo al ti à racomanè dassënn che degügn ne dess gnì al
savëi; spo àl dit de ti dè ala möta val’ da mangé.

Chësc vangele cunta de ci ch'ara se trata pordërt tla fede. 
Chël Bel Dî scinca comuniun, che ó dí: comunicaziun y comunité,
anfat por ci gauja che porsones é isolades y trates indalater, por mort o maratia,
o por iniustizies o emarginaziuns, o ince magari por süa colpa. 
A Chël Bel Dî ti stá a cör ma öna na cossa:
Al nes á cherié ch'i viunse en comuniun, che ó di: tl amur. 
Chësta é la finalité de süa creaziun, chësta é süa orenté y a chësta se tëgnel.
Chësc nes ál desmostré dantadöt te Gejú Crist: 
Gejú tol la möta por la man y ti la dá indô ala comunité de süa familia. 
Por la jënt dailó ê la möta bele morta y al n'ê plü nia da nen fá.
Che un foss bun da scinché vita sura la mort fora, chël n'êsi nia bugn da crëie. 
Ma Iaírus, le pere dla möta, cherdô. Gejú l'â incorajé: "No avëi tëma; crëi madër!"
Gejú resta fedel sön so tru cun la jënt, sura le confin dla mort fora.
Y la ëra che pordô sanch bele da 12 agn incá se dijô:
"Ince sc'i azichi ma so guant gnarái varida." 
Porchël orunse nes lascé aziché, che val' pois ince te nos nes atoché plü sot. T.D.



EDEMA - B  SAN MARTIN LUNGIARÜ                 

       Bëgngnü a don Marco

Cun plajëi y ligrëza podunse ti dí le bëgngnü 
a don Marco Veghini, che á azeté l’invit da gní
tla Val Badia a daidé te nostes 6 ploanies: San 
Martin, Lungiarü, Antermëia, Rina, 
Al Plan y La Pli sciöche curadú d’animes. 
Pater Franz da Oies daidará inant tan ch’al 
vá debojëgn. 
Por süa desponibilité y so sorvisc ince a d'ël 
n bel dilan.
Don Marco jará a d'abité tla calonia da 
Lungiarü.
Ël instës se presentará spo can che al rovará 
te vigni ploania.
I ti audun ch’al pois se sté saurí te nostes 
ploanies, ch’al vëgnes tut sö bun y ch’al pois, 
cun la grazia de Chël Bel Dî, nes renforzé sön 
le tru de nosta fede.
Le Signur, le bun famëi, benedësces ël y düc sü
colauradus, che se mët a sorvisc tla santa dlijia.

Osc ploan
siur Klaus

Tl mëis de messé periunse do 
l'intenziun dl Papa

I periun por la pastorala di amará
che le sacramënt dla Unziun di Amará
ti dais ales porsones 
che le ciafa y ala jënt 
incëria la forza dl Signur 
y ch'al devëntes por düc 
tres deplü n sëgn che fej 
sintí la misericordia y 
la speranza.

30.06.24 
13a DOMËNIA 
          ia por l'ann B

 9.30 Corona                (siur Klaus)
10.00 Gran Mëssa por la comunité

+ + dl Jënder
+ Franz Planatscher    + Otto Erlacher
+ Nadalin Alfreider    + Maria de Marin

7.50 Corona       
  8.15 Liturgia dla Parora de Dî

01.07.24  Sanch de Gejú, 
Lönesc

 

02.07.24 
Dedolönesc
Vijitaziun de Maria, Eugenia

8.00 Mëssa
por benefaturs y jënt dla Ciasa de Palsa
+ Angela Castlunger, Colfosch

19.30 Corona tla capela de S. Ojöp Fr.

03.07.24   Tomesc apostul
Dedemesaledema

7.30 Mëssa + Sepl Clara, Sanví
por les Animes dl purgatore  

04.07.24  Ulrich, Elisabeta 
Jöbia

05.07.24 Antone M. Z., Letizia
Pröm vëndres

18.30 Adoraziun chîta
19.00 Adoraziun deboriada 

06.07.24 Maria Goretti, Marieta
Sabeda

18.30 Mëssa prefestia
de rengraziamënt  + Hermann Burkia

 

07.07.24 
14a DOMËNIA 
          ia por l'ann B

 9.30 Corona  por vocaziuns          
10.00 Gran Mëssa por la comunité

cun siur Stefano Trevisan
       fam. Heinrich y Rita Verginer de rengr.
       + Paul Graffonara, dl ann

L’oferta de chësta domënia ti vëgn dada 
a siur Stefano Trevisan por les misciuns 
dl Sudan. 

7.50 Corona       (don Marco)
  8.15 Gran Mëssa por la comunité
       + Pire Mischi, Pecëi

+ Maria Dapoz Clara (dl Uniun)
+ Tî Clara, aniv.   + Sepl Rives, aniv.

 14.00 Bato de Tone Sorà
de Reinhold y Anita

y de Lian Verginer de Max y Francesca

COMUN: En vëndres, ai 05.07.2024 vëgnel dé fora da pert dla dita ICA spa te Comun, 
tl salf dl consëi, dales 10.00 ales 13.00 y dales 14.00 ales 16.00 abonamënc por les plazes da parché 
"Pares", "Cialciara", "Börz" y "Pedebörz" por residënc (1 abo anual por un n auto por familia a 20 € 
Implü podará dai 05.07.2024 inant i abonamënc ince gní damaná por e-mail. 
Informaziuns plü avisa gnará publicades l'atra edema sön la plata internet de comun.


